
	Orientering om aktuelle næringssaker i Fyresdal kommune v/ Edvard Nesland:
· Rekrutteringsprosjektet i Nederland. Dette har nå starta opp med planlegging av det fyrste konkrete tiltaket, deltaking på messa Skandinaviadagen i Nederland. Deltaking herifrå: Bjørn Nome, Ragnhild Berge, Susan Weimer og Inger Nome (Inger blei seinare erstatta av Flemming Olesen). Placement, som er prosjektansvarleg, står bak dette arrangementet, med fleire tusen deltakarar.

· LPG på Veum er konkurs. Kommunen ynskjer å selgje næringslokalet, og vil setje i gang arbeid med dette. Moland Auto as har overtatt gasstanken frå panthavar Innovasjon, og vil drifte denne.

· Meieribygget: Meieriet konkurs. Banken eig utstyret der, kommunen eig slakteriutstyret. Det blir arbeidd for å få ny aktivitet i dette bygget, primært næringsmiddelvirksomhet. Fleire aktuelle alternativ.

· Lek og Sikkerhet: Verksemda er blitt utflytta etter at det internasjonale selskapet Compan kjøpte det. Det blir arbeidd for å få ny drift i lokala.

· Hotellet: Kommunen har god dialog med nye interessentar, som og har presentert opplegget sitt for formannskapet. Vi må avvente om dei får til

det som trengs av kontraktar og finansiering.

· Vertshuset: I gang med omlegging til Bed&Breakfast-konsept ved bruk av heile 2. etasje til utleige.

· Byggebransjen: Både Kile og Aamlid har bra med arbeid, og eit visst rekrutteringsbehov. Kile Handlaft har for tida ein del lafte- og restaureringsoppdrag på Austre Nape.

· Moland Auto har skifta kjede frå Statoil til Best. Kundane får halde på dei same rettane og rabattane, for vil gje drivaren meir kontroll og større moglegheiter for lokal tilpassing.

· Hauggrend Næringsbygg (butikken): Etter konkursen ved Hauggrend Landhandel har eigarselskapet selt bygget til Edwin og Susan Weimer, som flyttar inn med modellverkstad og tre andre næringsselskap. Dei ynskjer og å innreie ein mindre del av lokalet til leilegheit som skal brukast av dei sjølve.

· Ugland/Nape: Det er gjort ein del restaurerings- og ryddingsarbeid med lokale krefter. Det planleggast opprusting av veg og bygging av eige kraftverk.

· Fyresdal Gjestegard: I god drift, svært populær samlingsstad både for matservering, møter og overnatting. Det blir jobba for å få forlenga avtale for drifta, med Opplysningsvesenets Fond, som er ansvarleg eigar. 

· Sentrumsbutikkane: Jobbar saman om eit fellesopplegg for marknadsføring av sentrumsbutikkane med vekt på det særeigne butikkmiljøet i Folkestadbyen, spesielt retta mot omliggande hytteområde både i eigen kommune og grannekommunane.


	
	

	
	· Aketun Fisk: Godt i gang – i samarbeid med Faun – om miljøsertifisering av Fyresvatn og eiga verksemd, samt prosjekt for oppdrett av røye i mærer. Kjem det i gang, blir dette det fyrste i sitt slag i landet i regulera vassdrag.

· IKM Maskinering (Moland Mek.): For tida god ordretilgang, og ingen permittering. Ca. 13 tilsette, derav tre innleigd frå Sverige. Har klart behov for rekruttering på sveising/maskinering.

· Telemark Kildevann: Går frå midten av mars over frå to til tre skift. Det nye lageret på 3.600 m2 er allereie for lite for lageroppfylling før sommarsesongen, og det er leigd eit stort mellomlager i Svelvik. Det er nå 43 tilsette lokalt, og dei må ha inn 5-6 ferievikarar. Avtala med Coop og Tine gjer at dei er oppe i 91 vareartiklar, noko som krev mykje lagerplass.

· Foldsæ: Kommunen har tett dialog og fylgjer utviklinga nøye.

· Prosjekt: Kommunen vil saman med repr. frå formannskap og næringsliv delta på Landsbykonferanse på Dokka, Oppland., for å vurdere om dette vil vere eit prosjekt/satsingsområde for Fyresdal.

· Næringsplan for Vest-Telemark vil danne grunnlaget for ein ny næringsplan for Fyresdal, som vi manglar. Arbeidet vil bli sett i gang i løpet av våren.

· Lensmannskontoret: Rådmannen er sterkt involvera i arbeidet for å motverke nedlegging av lensmannskontoret som eit resultat av omorganisering av polititenesta i Vest-Telemark.

· Flyplassen: 1. helga i juni vil det bli arrangera eit stort, internasjonalt modellflytreff for jetfly. Dette vil setje store krav til organisering av både matservering og overnatting.

· Turistinformasjonen: Rapportane og tilbakemeldingane for drifta av Turistinformasjonen i 2010 har vore gode. Opplegget vil truleg bli vidareført i 2011.
Orientering om næringslivet i Vest-Telemark v/ leiar i Vest-Telemark Næringsforum, Olav A. Veum:

· Olav Veum orientera fyrst om stoda generelt hos næringsdrivande i Fyresdal og i Vest-Telemark. VT har svak folketalsutvikling med ein svak nedgang – varierande frå kommune til kommune. Det er totalt 3841 bedrifter i regionen, men få store – bare 40 av bedriftene har over 20 tilsette. Fyresdal kommune ligg på 248.-plass på etableringsfrekvens.

Næringslivet i VT ber preg av stabilitet. Færre etableringar enn landet elles, men og færre konkursar. Frå dette kan ein tolke at ein kan få god/betre vekst gjennom knoppskyting, vekst og utvikling av etablerte bedrifter, det må ikkje nødvendigvis vere ved nyetableringar.

· I Fyresdal er det p.t. 373 bedrifter. Av desse er 52 registrert som A/S. Næringslivet i VT og Fyresdal er kjenneteikna ved gjennomgåande svak omsetnad og svake resultat. Det betyr små midlar til utvikling og investeringar, men at ein klarar vanleg drift.
Orientering om arbeidet med ny Næringsplan for Vest-Telemark v/ Olav A. Veum:

· Det har gjennom 2010 vore arbeidd for å lage ny næringsplan for Vest-Telemark på oppdrag frå Vest-Telemarkrådet. Næringsansvarlege i VT-kommunane har vore medlemmer i arbeidsgruppa, saman med leiar i VT-rådet Anne Nora Oma-Dale, Magne Reiersen frå Fylkeskommunen og Olav A. Veum frå VTNF. Utkastet er sendt ut på høyring til VT-kommunane. Som grunnlag for den uttala F. kommune skal lage, ynskjer ein innspel frå næringa. Både ikkje-medlemmer og medlemmer av FNO blei difor invitera til dette medlemsmøtet.

Ein plan som skal omfatte alle VT-kommunane skal vere overordna, og vere eit supplement for lokale næringsplanar og lokale tiltak i kvar kommune. Den skal spesielt omhandle tiltak som kan og bør løysast i fellesskap, der to eller fleire kommunar saman vil stå sterkare enn ein kommune aleine.

Grunnlaget for prioritering og tiltak i denne planen vil vere Vest-Telemarkrådet sine fire målområder, og Telemark Fylkeskommune sin plan for verdiskaping og innovasjon. I tillegg vil det vere rett å tilpasse prosjekta slik at dei vil kunne få delfinansiering frå det nye Telemark Utviklingsfond (TUF), som har erstatta Fellesfondet i VT.


	
	

	
	Dei fire målområda til Vest-Telemarkrådet er: 

1.Oppretthalde folketalet og busetnaden i heile Vest-Telemark
2. Sterk regional samkjensle og styrka Vest-Telemarkidentitet

3. Vidareutvikling og nyetablering av verksemder i Vest-Telemark

4. Sikre god infrastruktur i og gjennom Vest-Telemark

Innspel frå salen etter presentasjonen:

· Sterkt ynskje om ein eigen næringsplan for kommunen, knytt opp mot den regionale. Vanskeleg å ha mykje meiningar om den regionale planen, sidan denne går på eit overordna nivå. Viktig å prioritere tiltak som legg til rette for betre rammevilkår for næringslivet, som skaper vekst, lønsemd og utvikling. 

· Naturleg at det i ein slik plan vil vere tiltak som har ulik verdi for dei forskjellige VT-kommunane, og at det bør vere friviljug deltaking i tiltaka.
· Fylgjande område blei sett på som særs viktige:
1. Fullføring av utbygging av mobilnett og breiband – for Fyresdal er det framleis område som ikkje har fullgod dekning, og der det er viktige næringsbedrifter.
2. Satsing på reiselivssamarbeid og vandring for heile regionen, dette vil Fyresdal kunne dra nytte av sjølv om vi ikkje har store, kjente reiselivsmål eller hytteområde som Gautefall, Vrådal, Rauland.

3. Telejobb og synleggjering av at alle kommunar kan sjå på nabokommunane som eit felles bu- og arbeidsområde.

4. Positivt med utvikling av Næringshagekonseptet i Seljord – dette kan ha stor betydning for vår eige næringshage med Faun m.fl.

Det kom og fram ein del synspunkt på næringsutvikling i eigen kommune:

· Ynskjeleg med sterkare satsing på reiseliv i kommunen, satsinga blir nå vurdera som nær fråverande. Vandreprosjektet blir sett på som svært positivt – dette må det jobbast vidare med både regionalt og lokalt – her kan vi hente mykje med dei gode rutene vi alt har i kommunen.

· Er det aktuelt å få Fyresdal kommune med i eit Friluftsråd? Dette blir vurdert i VT-samanhang, men høyrer vi like mykje til mot Sørlandet/Agder når det gjeld vandring og friluftsliv? Mange fjellturistar kjem til F frå Sørlandet.

· Svært viktig å oppretthalde eit godt løypenett både sommar og vinter. Oppkøyring av skiløypene må halde fram og gjerne utvidast. 

· For hytteturistar ser ein ei utvikling mot høgare standard på hyttene. Dette er positivt, og gjev auka bruk med fleire overnattingsdøgn på hyttene, og då meir lokal handel.
	
	

	
	
	
	


Kontaktliste:

	Linda Aas
	linda@icafyresdal.no
	900 92 646

	Nancy Rappoldt
	nans@nans.no
	951 12 305

	Signe Lund Austjore
	saustjore@frisorhjornet.org
	951 06 345

	Wenche Stange Bergve
	webergve@frisurf.no
	951 77 418

	Hans Kristian Sølyst
	ruteb@online.no
	958 39 470

	Edvard Nesland
	edvard@hms3.no   

